
	จิงเกิ้ลรายการ  ซำบายดี อยู่ดี มีแฮง  (ขอเพลงจากสถานี  เลือกดนตรีพื้นเมืองอีสาน แบบร่วมสมัย)
                   ซำบายดี  มีแฮงกาย  จิตใจอิ่มบุญ  พ่อแม่พี่น้องซาวเมืองมหาสารคามดินแดนตักศิลานคร เมืองหลวงทางการศึกษาของภาคอีสาน ที่ฮักแพงคุพู่คุคน   พบปะพอกัน เป็นมื้อแรก ในรายการ “ซำบายดี” ทางสถานีวิทยุกระจายเสียงแห่งประเทศไทย สวท.มหาสารคาม       ออกอากาศทั้งสองระบบ F.M.106.50 เมกกะเฮิรตซ์ กับระบบA.M. ในคลื่นความถี่ 531 กิโลเฮิรตซ์   โดยมีผม  เด่น   ดินดี  ผู้ซิเฮ็ดดีให้ดิน     เป็นผู้ดำเนินรายการ   ซิมาพ้อท่านอยู่หม่องนี้    ทุกมื้อวันอังคาร เวลา .....................    ประมาณ ๒๕ นาที เป็นประจำ
                    ผมเด่น   ดินดี       เคยได้รับเมตตาจากรายการเบิงแงงอีสานสารคามบ้านเฮา   ให้เข้าฮ่วมดำเนินรายการ   ทุกมื้อวันอังคาร   กับวันพุธ   ที่มีคุณพ่อหมอประสาท................................................และ .......................................เป็นผู้ดำเนินรายการหลัก กะคิดว่า      พอซิมีแฟนๆรายการนั้น   ซิจำผม เด่น   ดินดี   ผู้ซิเฮ็ดดีให้ดินผุ่นี้ได้อยู่นอ....  
            พ่อแม่พี่น้องป้องปาย   สหายร่วมโลกคุพู่คุคนครับ     ตั้งแต่วินาทีแรก   ที่เฮาหายใจสูดเอาอากาศของโลกหน่วยนี้ เข้าสู่ปอด    เฮากะได้ซื่อว่า ได้เพิ่งพาอาศัยโลกใบนี้   เป็นหนี้บุญคุณของโลกสีน้ำเงินหน่วยนี้     มาตั้งแต่แรก   ซั่วเฮาซิได้เติบโตใหญ่มาจนถึงคุมื้อนี้        กะมีทั้งคนทั้งสัตว์ทั้งพืช  
ทั้งสรรพสิ่งของมากมายมหาศาล   ที่คอยอุ้มซูอุปถัมภ์เลี้ยงเบิ่งแงงเฮามา        คนเฮามันเป็นสัตว์โขลง    เป็นสัตว์สังคม หายใจฮ่วมผู้อื่นมาตลอด    ขนาดพระป่าหนีไปอยู่นำถ้ำนำภู   กะยังต้องอาศัยปัจจัย ๔ เลี้ยงดูธาตุขันธ์เจ้าของ    บ่มีผู้ได้ซิหนีไปม้ม    จากความเป็นสัตว์สังคมเมืองไปได้ 
           ซื่อรายการ “ซำบายดี” ของเฮา   กะมาจากแนวคิดที่ว่า    เฮาเป็นสมาชิกของสังคม กะต้องเป็นสมาชิกของสังคมที่ดี    เบื้องแรกของสมาชิกหรือคนที่ดี  กะต้องมีร่างกายที่ดีซะก่อน    ร่างกายที่ดี    กะคือร่างกายที่ซำบาย   บ่เจ็บบ่ไข้           แข็งแรงมีสุขภาพร่างกายพลานามัยที่ดี     
               ซำบายของเฮา   จั๋งหมายความไปถึงว่า    ร่างกายที่แข็งแรง  มีแฮง   บ่ไปเป็นภาระของหมอของโรงพยาบาลโดยบ่จำเป็น
        หน้า๒ วันอังคารที่.......................
            เฮากะคือซิพากันได้ยินคำเว้าที่ว่า “ เรื่องกินเรื่องใหญ่   เรื่องตายเรื่องกลาง คุกตะรางเรื่องเล็ก”  ปราชญ์ฝรั่งเขากะว่า “You are what you eat?”   กินอิหยังเป็นจั้งซั่น   รถยนต์ยี่ห้อดีป่านได๋   ซิแลนได้บ่ได้  บ่แมนหย้อนอยู่นำยี่ห้อ  แต่แลนได้หย้อนน้ำมัน  ซื้อรถเบนส์คันละสิบล้านยี่สิบล้าน   เอาน้ำปลาแดกกรอกแทนน้ำมันเบิ่งท่าแหมะ    ฮ้างคักๆ   รถแพงป่านได๋   จ้างกะแลนบ่ได้ 
             ร่างกายของคนเฮา       โบราณเพิ่นเอิ้นว่า “สรียนต์”   ที่เฮามาเอิ่นเป็นภาษาไทภาคกลางว่า “สรีระ” มันกะหมายความว่า   เครื่องยนต์ที่มีชีวิต   น้ำมันของคนกะคืออาหารการกินนี่ละ  บ่ต้องฟ่าวลงลึกขุดฮอดซ่างดอก   มื้อนี้เฮามาเว้าเรื่องอาหาร    ที่เรากลืนกินเป็นคำข้าวลงไปในท้องนี่แหละ โดยเฉพาะคนไทยเฮา      ข้าวถือว่าเป็นอาหารหลัก
                   “  ไผ๋เอาเงินมาคั้นส้ม            เอาใบพันเฮ็ดตองห่อ
                       เอาทองมาหุงแทนข้าว        ตายแท้  บ่มีหยืน..”
          เงินทองเป็นของมายา   ข้าวปลาเป็นของจริง  กินได้กินแซบเลี้ยงร่างกายได้อีหลี    สมัยตั้งแต่ปุแต่ปู้  เพิ่นกะบอกลูกหลานว่า  ให้ไปทำมาหากิน    ผัวไปหาปูหาปลามา   เมียกะหาวิธีการปรุง   เฮ็ด-กับข้าว  เอามาตั้งพา  กินนำกันแซบๆ     ชีวิตกะอยู่กันมาได้สุขซำบาย   พากันมีแฮง   สร้างบ้านแปลงเมือง   จนเป็นราชธานีใหญ่  ในของเขตลุ่มแม่น้ำโขงนี่ได้ 
          พัดมาถึงคุมื้อนี่   ผู้เฒ่าผู้โธ       กะพากันบอกให้ลูกหลานไปหาเงินหาทอง    คนซุมื้อนี้   เลยหากินบ่เป็น   ลูกซายกะตึกปลาหาหอยกิบกี้บ่เป็น  ลูกสาวกะหุงข้าวบ่สุกเฮ็ดกับข้าวบ่เป็น  พากันหาเงินเก่งอยู่  แต่เฮ็ดกินเองบ่ได่บ่เป็น มีแต่ซื้อกินเอาตะพึดตะพือ   มันกะเป็นเรื่องตลกร้าย   หัวร้อบ่ได่ฮ้องไห่บ่ออก   สังคมวนล่วงข่วง   จักซิหาทางออกทางดันไปต่อจั๋งได่
          ผมเด่น ดินดี  ผู้ซิเฮ็ดดีให้ดิน   ซั่วซิอ่วยหันกลับมาหัดเฮ็ดไฮเฮ็ดหน้าได้  กะเสียเวลาไปแลนนำก้นกระแสทุนนิยม  ที่ปั่นหัวคนให้ป่วงบ้าหาเงินมาซื้อกิน  อยู่หลายสิบปี    ผมเองเคยไปเป็นผู้จัดการ ........................................................... อยู่เกาะซ้างเมืองตราด  เคยไปบริหารงาน.................................อยู่เพชรบุรี       จัดสรรที่ดินเป็นหมื่นๆไร่    ชีวิตโก้ๆหรูๆอีหนูเยอะๆ     เคยอยู่กับมันจนสิ้นข้อสงสัย เห็นชัดเจนได้ว่า    ชีวิตที่ไล่หาเงินมากองไว้ ท่าไซ่แบบโง่ๆ     จักมันซิมีประโยชน์ต่อชีวิตอีหลีจั่งได่
ผมกะเริ่มต้นกลับลำ    มาศึกษางานเกษตร  ที่ครูบาอาจารย์ญาปู่ของผมเพิ่นเอิ่นว่า             เป็นวิถีชีวิต
“เกษตรก่อนเกษียร”  กะประมาณ......... ปีมานี่แหละ          
         ผมมาจับงานทางเกษตรอินทรีย์    ที่ เข้าใจง่ายๆสั้นๆเบื้องต้นว่า   การเพาะปลูกพืช    โดยบ่ใซ้ -สารเคมีสังเคราะห์ทุกชนิด      บ่ว่าซิเป็นปุ๋ย หรือยาฆ่าหญ้า,ฆ่าแมลงแมงหมี่  ที่ใส่กระป๋องขายแพงๆ   เฮาบ่ใซ้เด็ดขาด   โดยเฉพาะการปลูกข้าว   ผมกะเริ่มเก็บสะสม พันธุ์ข้าวพื้นเมืองดั้งเดิม.....................
............................................................................................................................................................................................................................................................................................................................................................................................................................................................................................................................................................................................................................................................
หน้า๓ วันอังคารที่.......................
....................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................
....................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................
......................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................................
หน้า๔  วันอังคารที่...............................
                     พ่อแม่พี่น้องป้องปาย   คนไทผู้กินข้าว  เป็นอาหารหลักทั้งหลายครับ      ผมเองกะได้เว้า
ถึงเรื่องที่ซิเฮ็ดให้   ร่างกายของเฮาแข็งแรง  มีความ “ซำบาย”    ไปกับเรื่องของข้าวอินทรีย์ไปแนแล้ว  เฮากะหันมาเว้าเรื่อง “ดี ” กันจักหน่อย   
                      ครูบาอาจารย์ญาปู่ของผม   เพิ่นเว้าให้ลูกศิษย์ลูกหา      ฟังอยู่เรื่อยๆว่า     มาตรฐานISO         ที่ใช้วัดความดีของคน  กะคือศีล ๕  ที่เฮาพากันไปขอจากพระ   ในทุกๆงานบุญนี้ละ   ศีล ๕ บ่แมน-
เรื่องผูกขาดว่าเป็นของชาวพุทธท่อนั้น   แต่ศีล ๕ เป็นหลักการ   มาตรฐานวัดความดีที่เป็นสากล
                      โบราณเพิ่นเคยเอิ่นว่า มนุษยธรรม   ธรรมะที่เฮ็ดให้คนเป็นมนุษย์    มนุษย์ มาจากคำว่า
มนะ หรือ  มโน  ซึ่งแปลว่า ใจ       มาบวกกับคำว่า  อุษย์  ซึ่งแปลว่า  สูง         รวมกันแล้วออกเสียงว่า มนุษย์ แปลว่า  ผู้มีจิตใจสูง   ฉะนั้นคนดี  ก็คือคน  ที่มีวิถีชีวิต   ที่บ่ล่วงละเมิดศีล ๕  เอาแบบพื้นฐาน
ที่สุดกะคือ
1. บ่เป็นคนนิยมความรุนแรง   ทุกรูปแบบ
2. บ่เป็นคนมักได้    บ่อยากเอาคนอื่น  ด้วยการคดโกง ขี้ซ้อ
3. บ่เป็นคนหมกมุ่น  มักมากในเรื่องกามารมณ์    โดยเฉพาะนักเรียน    ต้องบ่มีเพศ -สัมพันธ์กับผู้ได้   ถ้ายังขอเงินพ่อแม่ไซ้อยู่
4. บ่เป็นคน   มักใช้คำเว้าเสียดแทงผู้อื่น
5. บ่เป็นคน ทำลายสมองเจ้าของ   โดยการกินเหล้ากินยา   สารเสพติดทุกชนิด
                         ได้ยินแต่ว่าคนดีๆ   จักว่าเป็นจั้งได๋   จักว่าดีแนวได๋   บ่มีแนววัดบ่มีแนวเทียบ กะได๋แต่
เว้ากันไป   หาข้อสรุปชัดๆ  บ่ได๋จักเทื่อ  ได่ฟังคำญาปู่เพิ่นแล้ว   ผมกะเลยเอามาเว้าสู่กันฟัง    พิจารณา
ตาม  คิดตรองตาม  ผมกะว่า   มันกะแมนคือความเว้าของเพิ่น   ศีล๕ ที่เอามาอธิบาย  โดยภาษาของคน
ปัจจุบัน มีความหมายชัดๆ ขอบเขต ที่มองเห็น  มันกะพอซิเฮ็ดนำได้    จั้งศีลข้อที่ ๑    เฮากะว่าห้ามฆ่า
สัตว์ตัดชีวิต  ตบยุงกะบาป ฆ่ามดแดงกะบาป    คนหาอยู่หากินอยู่   จักซิถือศีลได้จั้งได๋     อันเฮามันกะ
บ่ได่ตั้งท่าซิบวช  กะน่าซิย่อศีลลงจักหน่อย  พอได้เฮ็ดนำเพิ่นได้  พอญาปู่เพิ่นพาว่า   เอาแค่ระดับ  อย่า
นิยมความรุนแรง  เซามักตีมักฆ่าลงเรื่อยๆ    ศีลกะซิค่อยๆ เจริญขึ้นๆ  ไปได้เรื่อยๆคือกัน   
                        ศีล เขาให้เอาไว้เฮ็ด  บ่แมนมีเอาไว้ถือ  เที่ยวไปขอศีลจากพระมาแล้ว  กะต้องเอามาเฮ็ด
 ในชีวิตประจำวันของเฮา   เป็นหลักการควบคุมกาย,วาจาของเจ้าของ  ให้ได้  ซำบายกาย มีแฮง    แต่บ่
 มีความดีคุมจิตใจ   คนแข็งแรงแต่ผิดศีล  ซำบายแต่บ่ดี  กะแฮงซิสร้างความเสียหาย  ให้แก่ตนเอง และ
สังคมได่อย่างหลวงหลาย
                     ผมเด่น  ดินดี  ผู้ซิเฮ็ดดีให้   กะขอฝากความ  “ซำบายดี”  มีแฮงกาย  จิตใจอิ่มบุญ     ในมื้อนี้ ไว้แค่นี้   พบพ้อกันใหม่   ในวันอังคาร เวลา ห้าโมงเซ้า  ๓๕นาที    จนฮอดยามกินข้าวเที่ยง  
                        ซำบายดี   มีแฮงกาย   จิตใจอิ่มบุญ เด้อ  พี่น้องเอ้ยยยยยย... 
                        ซำบายดี.  ครับผม

	


